
Тігін бұйымдарының сырт бейнесін бағалау, оның пішінінің бұйым қолдану мақсатына сәкестігін анықтаудан басталады, осыден кейін оның эстетикалық, функционалдық мәнерлілігін анықтайды.  Дайын бұйымның пішінінің қажеттілікке сәйкестік дәрежесі маталардың физика - механикалық қасиетімен, бұйымды әзірлеудегі технологиялық, құрастырулық тәсілдерге байланысты. Осыған орай, технологиялық отырғызулардың матаның күлтеленуіне әсерін зерттеуде  бұйымның бос жиегінің пішін талдау  мәселесі туындайды. Бұл мәселені шешу үшін материалдың бетіне тиістірмей талдау әлісін ойластыру қажет болды, өйткені матаның мұндай беттері жеңіл жылжымалы, пішіні тұрақты болмағандықтан, өзінің параметрін механикалық жанасуда тез өзгертеді.

  Жұмыстың мақсаты тоқыма маталардың күлтелену қасиетін зерттеп, киім бұйымдарын жобалау үдерісінің тиімділігін арттыру болады. 
Матада қалыптасқан әрбір геометриялық пішін белгілі кернеуленген жағдаймен және материалдың белгілі жұмыс шартымен анықталады. Сонымен, зерттеу нысаны ретінде технологиялық отырғызуларға сәйкес матаның пішін құру қабілетін (күлтеленуін) қарастырамыз.

Белгілі, матаның күлтеленуін анықтаудың екі жолы бар [1]. Олардың біріншісіне  төрт бұрышты сынаманың қаттылығын өлшеу арқылы талдау (жұмсақ мата тез күлтеленеді) болса, екіншісі - матаны қайбір жазықбықпен жанастырып анықтау болады. Бұл жағдайда мата өз салмағымен  белгілі бір жағдайда орынығады, немесе белгілі бір радиуспен қисық пішін алып күлтеленеді.

Күлтеленуді бағалау екі жолмен орындалуы мүмкін. Олар бірөстік немесе екі өстік - кеңістіктік тәсілдер. Кеңістіктік күлтеленуді тегерікті тәсілмен анықтайды [2]. Бұл тәсіл матаның барлық бағыттағы күлтеленуін бағалауға мүмкіндік береді. Күлтеленуді бағалау сынаманың алғашқы ауданын сынақ жүргізудегі сынаманың  проекциялық бейнесінің ауданымен салыстыру арқылы анықтайды.

Қыртыстың пішіні жиектің жоғарғы шетінің деформациясына, матаның негіздік жібінің бағытына байланысты болады [3]. Осыған орай, матаның бетінің орналасуына байланысты, оның төменгі етегінің жиегіндегі күлтеленудің параметрлерін анықтауға арналған тәсілді және құрылғыны жасау қажеттігі туындады. 

Осы мәселені шешу үшін арнайы құрылым жасалынды (сурет 1).

Сурет 1 -  Технологиялық отырғызуға байланысты матаның күлтеленуін анықтау құрылғысы (1 - жақтама, 2 - айна, 3 - масштабтық сызғыш, 4 - тіреу, 5 - тақтайша, 6 - жақтама тақтайша, 7 - бекіткіш бұранда, 8 - сырғыма, 9 - тоқтатқыш бұранда, 10 - масштабтық сызғыштың тұрығы, 11- бекіткіш бұранда, 12 - айнадағы сызғыштың бейнесі).

Құрылғының негізгі құралы жақтауға орнатылған айна 2 болады. Жақтаудың екі жанына, топсалы бекітілінген тіреулердің 4 жоғарғы басына тақтайша 5 орнатылған. . Бұл тақтайшаға алдынала түйреушілермен технологиялық отырғызулар орындалған мата жақтама тақтайшамен 6, бекіткіш бұрандаларының 7 көмегімен бекем беітіледі. Тақтайша 5 треулерде 4 топсалы бекітілген. Бұл жағдай треулердің 4 еңіс бұрышы айнаға 2 қарағанда өзгерген жағдайда, деңгейлікпен айна бетіне тақтайшаның параллельдігін реттеуге мүмкіндік береді.

Треулерде 4 тоқтатқыш бұрандалардың  9 көмегімен сырғымалар 8 орнатылған. Бұл сырғымаларға масштабтық сызғышты бекітетін тұрық 10 топсалы тұрде орналасқан. Бұл тұрықтарға 10 масштабтық сызғыш 3 бекітіледі. Масштабты сызғыштың 3 мата жиегімен бір деңгейде және айна 2 бетіне параллель орналасуын бұрандалар 9, 11 көмегімен орындайды.   Осылай орналастырылған матаның  (сурет 2 а) күлтеленген бейнесінің (сурет 2б) координаттарын масштабтық сызғышқа сәкес, айна бетінен өлшеуге болады, немесе бейнені проекцилаушы аппаратпен экранға үлкейтіп түсіріп, масштабын анықтап алап, мата жиегінің күлтеленген жиегінің координаттарын, анықтап, сызбасын тұрғызуға болады.

	а) Технологиялық отырғызу нәтижесідегі матаның күлтеленуі
	б) Мата жиегіндегі күлтелену қисық сызығының координаттарын анықтау сұлбасы


Сурет 2 - Технологиялық отырғызуға сәкес мата жиегіндегі күлтелену пішінін айна бетінде анықтау

Матаның күлтеленген жиегін түрлі технологиялық отырғызу жағдайында келтірілген өлшеу тәсілімен тұрғызылған сызықтар сурет 3-те келтірілген.

Сурет 3 - Күлтеленген мата жиектерінің сызбалары

Сонымен, технологиялық отырғызу мөлшеріне байланысты маталардың күлтеленуі де әртүрлі болады екен. Күлтеленуді мөлшерлу үшін айна  тәсілін қолдану объективті, әрі жиектің координаттары бойынша сызбаларын тұрғызып  сапалы түрде талдауға мүмкіндік береді. Құрылғыны қолдану материалдардың отырғызылуына байланысты материалдардың деформациялану дәрежесін және күлтелену параметрлерін анытауға мүмкіндік беріп, нәтижелерін бұйымды жобалауда қолдануға мүмкіндік береді. 

